
Аңдатпа. Қазақстан Республикасында нан және нан-тоқаш өнімдері нарығының даму 
ерекшеліктері қарастырылып, мәселелері талданады. Нан және нан-тоқаш өнімдері 
стратегиялық маңызы бар тауарларға жатады, ал тұтынушылар үшін басты қажеттіліктің 
және бастапқы сұраныс өнімдері болып табылады, сондықтан осы саланың жұмысын 
талдау өте өзекті болып табылады. Мақалада 2014-2016 жылдарға арналған Қазақстан 
Республикасында нан өнімдері өндірісінің көлемінің динамикасы келтірілген. Осы сегментте 
экономикалық талдау жүргізілді, Алматы және Алматы облыстарында нан және нан-тоқаш 
өнімдері нарығында басым және негізгі ойыншылары анықталды. 2010-2017 жылдарға 
арналған «Алматынан» ЖШС нан-тоқаш комбинатының қызмет көрсеткіштеріне талдау 
жасалды, кәсіпорын кірістеріне елеулі әсер ететін факторлардың корреляциялық-
регрессиялық талдауы жүргізілді. Көпфакторлық регрессиялық модель құрылды және 
регрессиялық статистиканың нәтижелерін экономикалық түсіндіру анықталды, келесі 
кезеңдерде қызмет болжанады, нан мен нан өнімдерінің сапасына әсер ететін факторлар 
анықталады. Нан өнімдерінің шығу үлесін арттыру нан пісіру өнеркәсібін дамытуға, 
халықты сау тағаммен тамақтанудыруды қамтамасыз етуге, елдің инновациялық дамуын 
жеделдетуге ықпал етеді. 
 
Аннотация. Рассмотрены особенности развития рынка хлеба и хлебобулочных продуктов в 
Республике Казахстан, проанализированы проблемы. Хлеб и хлебобулочные изделия отно-
сятся к товарам стратегической значимости, а для потребителей являются продуктами пер-
вой необходимости и первостепенного спроса, поэтому анализ функционирования данной 

отрасли имеет актуальное значение. В статье представлена динамика объемов производ-
ства хлебобулочных изделий в Республике Казахстан в 2014-2016гг.  Проведен экономиче-
ский анализ в этом сегменте, определены доминирующие и основные игроки на рынке хле-
ба и хлебобулочных изделий в г. Алматы и Алматинской области. Дан анализ показателей 
деятельности хлебобулочного комбината ТОО «Алматынан» за 2010-2017 гг., проведен кор-
реляционно-регрессионный анализ факторов, оказывающих значительное влияние на до-
ход предприятия. Построена многофакторная регрессионная модель и определена эконо-
мическая интерпретация результатов регрессионной статистики, спрогнозирована деятель-
ность на последующие периоды, определены факторы, влияющие на повышение качества 
хлеба и хлебобулочной продукции. Увеличение доли выпуска хлебобулочных изделий спо-
собствует развитию хлебопекарной промышленности, обеспечению населения здоровым 
питанием, ускорению инновационного развития страны. 
 
Abstract. Features of bread and bakery products market development in the Republic of Kazakh-
stan are considered, problems are analyzed. Bread and bakery products belong to the goods of 
strategic importance, and for consumers are products of primary necessity and primary demand, 
therefore the analysis of the functioning of this industry is highly relevant. In the article the dy-
namics of production volumes of bakery products in the Republic of Kazakhstan in 2014-2016 is 
presented. Economic analysis in this segment was conducted, dominant and main players on 
market of bread and bakery products in Almaty and Almaty region were determined. The analysis 
of the activity indicators of the bakery complex of LLP Almaty for 2010-2017 is presented, the cor-
relation and regression analysis of the factors that have a significant impact on the enterprise's 
income is carried out. A multifactorial regression model is constructed and an economic interpre-
tation of the results of regression statistics is determined, activity is predicted for subsequent pe-
riods, factors determining the quality of bread and bakery products are determined. Increasing the 
share of bakery products contributes to the development of the bakery industry, providing the 
population with a healthy food products, accelerating the country's innovative development. 
 
Кілттік сөздер: азық-түлік өнеркәсібі, нан және нан-тоқаш өнімдері, табыстар, бағалар, азық-
түлік қауіпсіздігі, корреляциялық-регрессиялық талдау, мультифакторлық регрессиялық 
модель, болжам. 

продовольственная безопасность, корреляционно-регрессионный анализ, многофакторная 
регрессионная модель, прогноз. 

Кіріспе. Қазақстанның тамақ өнеркәсібі 
өнеркәсіптің стратегиялық саласы болып 
саналады. Тамақ өнеркәсібінің өскелең 
дамуы кез келген елдің азық-түлік қауіп-
сіздігінің бірден-бір кепілі және әлеуметтік 
ахуалдың негізі болып табылады. Кез 
келген экономикалық саясат пен реформа 
кәсіпорындарды қамтыса ғана табысты 
болады. Сондықтан жалпы экономикадағы 
өте маңызды сала болып табылатын  тамақ 
өнеркәсібі кәсіпорындарының үдемелі ин-
дустриалды-инновациялық даму стратегия-
сын құру және дамыту, өндірістік іс-қимы-
лын аталған мақсаттарға байланысты 
зерттеу және талдау өзекті мәселе болып 
табылады [1, 81 б.].  

Жалпы Қазақстан Орта Азиядағы – ең 
ірі бидай өндіруші мемлекет. Соңғы  кезде  
тамақ  өнімдерінің  көпшілігінен едәуір алға 
ілгерілеушілік бар. Бүгінде   еліміздің ауыл  
шаруашылығы  ішкі  нарықты бидай, нан, 

күріш, ет, сүт және  жұмыртқа, көкөніс 
өнімдерімен  толықтай қамтамасыз  етуге  
қабілетті [2, 3 б.]. 

2016 жылы экспортқа шығарылған 
бидайдың жиынтық көлемі 1 809 427,6 мың 
тоннаны құрады. Есепті кезеңде ұн өнімінің 
экспортында да тұрақты өсу қарқыны 
байқалады, 2015 жылмен салыстырғанда  
50%-дан 60%-ға дейін артқан. Елімізде 
2016 жылы 5 млн тоннадан астам тамақ 
өнімдері өндірілді, соның ішінде 1,8 млн 
тонна ұн (2015 жылмен салыстырғанда  
22%-ға артық) және 830 мың тонна нан 
және нан өнімдері (2015 жылмен салыс-
тырғанда  6%-ға артық) құрады. Нан және 
нан өнімдерін тұтыну 2015 жылмен салыс-
тырғанда  3-тен 6%-ға дейін артты [3, 79 б.].   

Зерттеу материалдары мен әдістері. 
«Нан және нан-тоқаш өнімдері нарығы» 
маркетингтік зерттеулеріне сәйкес 2014-
2016 жылдар аралығында нарықта нан мен 

нан-тоқаш өнімдерінің нарығында жалпы 
өсу қарқыны байқалады. Алайда 2015 
жылы нарықта жаңа піскен нан 2014 
жылмен салыстырғанда 7%-ға кеміген және 

667322 мың тоннадан астамды құрады, ал 
2016 жылы 729964 мың тоннаны құрап 9%-
ға артқан (1-сурет). 

 

 
 

1-сурет – 2014-2016 жж. Қазақстандағы жаңа піскен нан динамикасы 

2016 жылы Қазақстан Республикасы 
бойынша 729 964 мың тонна   жаңа піскен 
нан тұтынылса, Алматы қаласында  6 436 
мың тоннаны көрсеткен.  Алматы (53 059 
мың тонна), Қарағанды (24 206 мың тонна), 
Ақтөбе (19 468 мың тонна) – жаңа піскен 
нан өндіруден озат өңірлер және алдың-  
ғы жылмен салыстырғанда артқаны 
байқалады [4].  

Қазақстанда 1 адамға шаққанда орта 
шамамен күніне  250 г, кейбір өңірлерде 
300 г, ал Алматы қаласында  150-200 г 
дейін нан тұтынады. Жалпы елімізде 1 
адамға шаққанда нан және нан  өнімдерін 
тұтыну төмендеп бара жатыр. Оған  ай-
мақтарда бөлшек сауданың әлсіз дамуы, 
кейбір аймақтарда жалақының төмен бо-
луы немесе табысы бірқалыпты болмау 
себеп болуы мүмкін. Ірі қалаларда өзінің 
жеке кіші-наубайханалары бар бөлшек сау-
да дүкендері дами бастаған және олар 
төмен баға саясатын ұстанады. Ірі қала-
ларда заманауи супермаркеттер  нан және 
нан-тоқаш өнімдерінің әр түрлі түрлерін 
ұсынады. Ауылдық жерлерде немесе кіші 
қалаларда ондай таңдау жоқ деуге болады. 

Мақалада  зерттеудің заманауи талдау 
әдістері, оның ішінде экономика-матема-
тикалық, алынған нәтижелерді жинақтау 
және қорытындылау, болжау, салыстыру 
әдістері қолданылды. 

Зерттеу жүргізудің мақсаты – эконо-
метрикалық есептеулердің, экономикалық 
жүйенің даму барысын сипаттайтын 

нәтижелі факторға әсер етуші себептерді 
анықтау және келешегіне болжам жасау. 

Нәтижелер және оларды талқылау. 
«Нан және нан-тоқаш өнімдері нары-
ғындағы» негізгі бәсекелестер – өндіруші 
бірнеше зауыттары немесе еншілес кәсіп-
орындары бар ірі компаниялар. Сонымен 
қатар өз өнімдерін нарыққа шығаратын кіші 
және орта кәсіпорындар бар, олар көбінесе 
жекелеген аймақтарды ғана қамтамасыз 
ете алады және республикамыздың барлық 
территориясын қамтамасыз етуге қабілет-
сіз. Нарықта көпшілік компаниялар бірінші 
сұрыпты бидай ұнынан пісірілген қара-
бидай наны және жоғары  сұрыпты бидай 
ұнынан жасалған нан және нан-тоқаш 
өнімдерін ұсынады. Сонымен қатар сауда 
желілерінде, дүкендерде әр түрлі бала-
малы нан-тоқаш өнімдерін, сондай-ақ 
бірнеше бидай ұнынан жасалған және 
органикалық нан-тоқаш өнімдерін байқауға 
болады. Нан және нан-тоқаш өнімдері 
арнайы нан пісіру кәсіпорындары немесе 
наубайханаларда пісіріледі. Бүгінде еліміз-
дің нан-тоқаш өнімдері нарығы дәстүрлі 
емес нан түрлерін өндіру есебінен дамуда, 
яғни халық ашытқысыз нан өнімдерін 
көбірек тұтынуда. Бірақ көпшілік тұрғындар 
үшін нан арзан, «әлеуметтік»  азық-түлікке 
жатады [5, 83 б.].   

Қаламызда нан өнімдерінің негізгі 
сұрыптарын өндіретін нан зауыттары 
көпшілік тұрғындарды арзан нан өнім-
дерімен қамтамасыз ету стратегиясын 

ұстанады. ҚР Статистика комитетінің мәлі-
меттеріне сүйенсек Алматы облысы және 
Алматы қаласының нан және нан-тоқаш 
өнімдері нарығында 60-тан астам нан-
тоқаш өнімдерін өндіруші ірі кәсіпорындар 
мен  кіші наубайханалар бар. Нан және 
нан-тоқаш өнімдерін өндірушілердің ішінде 
жетекшісі «Ақсай» нан-тоқаш комбинаты 
ЖШС-гі ірі нан пісіру кәсіпорындарының бірі 
болып табылады, әсіресе бидай ұнынан 
пісірілген  «Алматылық» қалыпты наны үл-
кен сұранысқа ие. Алматы облысы және 
Алматы қаласының нан және нан-тоқаш 
өнімдерін өндірушілер нарығында «Ақсай 
Нан» маркалы» өнімнің 35% «Ақсай» нан-
тоқаш комбинаты ЖШС ірі кәсіпорнына тие-
сілі, ал қалған 65% басқа өндірушілерге, яғ-
ни «Алматы нан» нан-тоқаш комбинаты 
ЖШС, ЖШС «Брот Мастер», ЖШС «Трапе-
за», ЖШС «Алмалы Нан» және т.б. тиесілі.  

Нан-тоқаш өнімдерін өндіруші 
комбинат Алматынан (тарихи атауы: 5-ші 
нан зауыты) 1970 жылдан үзіліссіз нан-
тоқаш өнімдерін өндіріп келеді. 5-ші нан 
зауыты  сол кезден ең күшті қазіргі заман 
жабдықтарына ие болды. Осы зауытта 
автоматтандырылған еуропалық сызықтың 
орнатылуы Қазақстан үшін бірегей 
ерекшелік болды. 5-ші нан зауытының 
жалпақ қалың нанының дәмі алматылықтар 
үшін бала кезден таныс. 2000 жылы алғаш 
рет нан комбинатында жалпақ қалың нан 
шығару үшін Еуропалық автоматтанды-
рылған өнеркәсіптік сызықтар орнатылды. 
2007-2009 жылдары 4 өндірістік қуаты бар 
нан зауыттары және тоқаш-кондитерлік 
комбинаты Алматынанға, яғни 5-ші нан 
зауытына біріктірілді. Ал 2015 жылы 
зауытты еуропалық технология бойынша 
ауқымды жаңарту аяқталды. Ескірген 
құрылғылар мен жабдықтар толығымен 
еуропалық өнеркәсіпке ауыстырылды және 
демонтаж жасалды. Жұмсалған инвестция 
көлемі 10 млн доллардан асты. Бүгінде 
Алматынан қаламыздағы – қазіргі заманауи 

жабдықтармен жарақтандырылған нан 
комбинаты болып табылады. Ауқымды 
жаңартудан кейін нан зауыты өзінің өнім 
түрлерін біршама кеңейтті. Қазір дәстүрлі 
нан өнімдерінен басқа қарабидай-бидай 
нанының бірнеше түрлерін және басқа да 
жаңа өнімдер шығара бастады. Қазіргі за-
манғы гигиена талаптарына сай Алматынан 
өнімдері арнайы қаптамаларда шығарыла 
бастады, бұл тек тазалық үшін ғана емес 
өнімнің сақталуына да жақсы әсерін тигіз-
еді. Алматынан өндірістің барлық кезеңде-
рінде жоғары сапаны қатаң қадағалайды.  

Алматынан Қазақстанның түрлі бөлігін 
біріктіретін ауқымды компаниялар тобына 
кіреді. Алматынан компаниялар тобына Пе-
тропавл нан-тоқаш комбинаты кіреді. Бұл 
зауыт та еліміздегі нан-тоқаш өнім-дерін 
өндіруші ірі кәсіпорынға жатады және Сол-
түстік-Қазақстан облысындағы негізгі нан 
өнімін өндіруші болып табылады. ЖШС 
«Алматынан» нан-тоқаш комбинаты сияқ-
ты Петропавл нан-тоқаш комбинаты да 
100% заманауи еуропалық жабдықтармен 
(Германия, Швеция, Чехия, Франция) 
жаңартылды. 

Ары қарай ЖШС «Алматы Нан» 
кәсіпорнының 2010-2017 жылдар аралы-
ғындағы мәліметтерін пайдалана отырып 
корреляциялық-регрессиялық талдау жүргі-
зейік. Алынған көрсеткіштер негізінде фак-
торлардың арасындағы байланыс тығызды-
ғын анықтау әдетте корреляциялық талдау 
арқылы жүргізіледі. Енді осы байланысты  
корреляциялық талдау жүргізу арқылы 
негіздейік (1-кесте). 

1-кестеден нәтижелі фактор өнімді 
сатудан түскен табыс  пен өнім көлемі, мың 
тонна (0,95);   нанның орташа бағасы, теңге 
(0,95)  арасында өте тығыз және тура бай-
ланыс бар екенін және х1 мен х2 фактор-
ларының арасында мультиколлинеарлы 
байланыс бар болғанымен нәтижелі фак-
тормен байланыстарынан аз екенін көреміз 
[6, 115 б.]. 

  
1-кесте – Корреляция коэффициенттерінің матрицасы 

 

  Y X1  X2 X3 X4 X5 X6 X7 

Y 1        

X1 0,95 1       

X2 0,95 0,86 1      

X3 0,99 0,94 0,96 1     

X4 0,94 0,91 0,87 0,94 1    

X5 0,96 0,93 0,92 0,97 0,99 1   

X6 0,93 0,89 0,93 0,93 0,82 0,88 1  

X7 0,62 0,66 0,53 0,62 0,63 0,65 0,76 1 

2-суреттен ЖШС «Алматы Нан» 
компаниясының өнімді сатудан түскен 
табысы мен  өнім көлемінің соңғы жылдары 

артқанын, ал нанның орташа бағасының 
бірқалыпты артқаны байқалады.  

 

 
 

2-сурет – Өнімді сатудан түскен табыс  пен өнім көлемі, нанның орташа бағасының  
2010-2017 жж. графигі 

 
Регрессиялық талдау нәтижелері тө-

менде келтірілген (2-кесте).  
Регрессиялық талдау нәтижелерінің 

барлық талаптары орындалды. Онда кор-
реляция-регрессиялық талдау нәтижесінде 
келесі көпфакторлы регрессиялық модель 
аламыз:  
У = -1081935,137 + 0,065Х1+17236,94Х2  (1)   

У болжамдық мән әр жылға сәйкес х-
тің жоспарланған немесе болжам мәні 
бойынша есептеледі. Егер 2018 жылы өнім 

көлемі Х1=9000000  тоннаға және нанның 
орташа бағасы Х2=90 теңге болады  деген 
жоспар болса, онда 

2018 жылға болжам:  
У (болжам) = -1081935,137 + 0,065*9000000 

+17236,94*90 = 1054469,99 
2017 жылы «Алматы Нан»  ЖШС-тің 

өнімді өткізуден түскен табысы 975547 млн 
теңге құраса, ал 2018 жылдың аяғында 
1054469,99 млн теңгеге жетеді деп болжам 
жасауға болады [7, 259 б.]. 

 
2-кесте – Регрессиялық статистика нәтижелерінің есебі  

 

Атауы Мәні Түсіндірме 

Корреляция коэффициенті 0,98 Корреляция коэффициенті  нәтижелі 
фактор (у)  пен тәуелсіз факторлар  х 
арасындағы тығыз байланысты көрсе-
теді, яғни r = 0,98 

Детерминация коэффици-
енті 

0,97 Өнімді сатудан түскен табысқа 97% өнім 
көлемі мен нанның орташа бағасы әсер 
ететінін, ал қалғаны ескерілмеген 
факторлар үлесінде екенін көреміз 

Теңдеудің адекватты-
лығын бағалау. Фишер  
критерийі 

F = 62,70; Fкр = 5,59 
F >  Fкр 

Регрессия теңдеуі адекватты 

Параметрлердің 
маңыздылығын бағалау. 
Стьюдент  критерийі 
  

t b1 =3,01, tb2 = 2,89 
tкр = 2,4 

Параметр а және регрессия коэффици-
енттері b1,   b2 – маңызды,  алынған 
регрессия теңдеуінің параметрлері 
статистикалық маңызды  

Регрессия теңдеуі.  
Регрессия  коэффициенті 
мағынасы 

У= -1081935,137 + 
0,065Х1+17236,94 Х2 

 

Бұл 95% ықтималдықпен қарастырғанда  

өнім көлемі мен нанның орташа бағасы 

бір өлшемге  артқанда (кемігенде)  өнімді 

сатудан түскен табыс  қаншаға 

артатынын (кемитінін) білдіреді  

3-суреттен ЖШС «Алматы Нан»  
кәсіпорнының өнімді өткізуден түскен 
табысының алғашқы және регрессия 

теңдеуімен есептелген мәндері соңғы 
жылдарда артатынын көруге болады. 

 

 
 

3-сурет – ЖШС «Алматы Нан»  кәсіпорынының өнімді өткізуден түскен табысының 
алғашқы және регрессия теңдеуімен есептелген мәндерінің графигі 

 
 

Кәсіпорынның стратегиялық жоспарын 
құруда өнім көлемін арттыру және оны 
өткізу арқылы жалпы табысты арттыру 
ұйымның басты мақсаты болып табылады. 
Сондықтан экономика-математикалық мо-
дельдерді құру және оны шешу барысында 
оған әсер ететін факторларды толығымен 
қарастырып, алдыға қойылған мақсатқа 
жетудегі ең тиімді жолды таңдау қажет. 

Тұжырымдар. Бүгінде еліміздің нан-
тоқаш өнімдері нарығы дәстүрлі емес нан 
түрлерін өндіру есебінен дамуда, яғни 
халық ашытқысыз, табиғи нан өнімдерін 
көбірек тұтынуда. Егер біз бүгінге дейін 
нан-тоқаш және кондитерлік тағамдарға 
қажетті бастапқы шикізаттарды негізінен 
батыс елдерінен алып келсек, енді алдағы 
жылдары жергілікті шикізаттарға көшетін 
боламыз. 

Нан-тоқаш өнімдерін өндіру үлесін 
арттыру өзекті мәселелердің бірі, сондай-ақ 
нан-тоқаш өнімдерін өндіруші кәсіпорын-
дардың қызметінің тұрақтылығын артты-
руға мүмкіндік туғызады.  

